ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
[bookmark: _Hlk204354554]ՀՀ ՏԿԵՆ պետական գույքի կառավարման կոմիտե է դիմել ՀՀ միջուկային անվտանգության կարգավորման պետական կոմիտեն (այսուհետ՝ Կոմիտե), հայտնելով, որ ՀՀ կառավարության 30.09.2021 թ. թիվ 1601-Ա որոշման համաձայն, Երևան քաղաքի Այգեձորի 67 (67/3,67/4,67/5) հասցեում գտնվող անշարժ գույքն ամրացվել է կոմիտեին    ռադիոքիմիական ռեֆերենսային լաբորատորիայի ստեղծման նպատակով։ Տարածքի հիմանորոգման համար պահանջվող ֆինանսական ծախսերով և նպատակային օգտագործմամբ պայմանավորված, ՀՀ կառավարության 25.07.2024թ. թիվ 1135-Ա որոշմամբ Կոմիտեին հատկացվել է այլ տարածք՝  Երևան, Աջափնյակ, Ալիխանյան եղբայրների փողոց թիվ 2 հասցեում գտնվող անշարժ գույքը։
Հայտնել է, որ կոմիտեի հաշվեկշռում է գտնում՝ Այգեձոր 67/4, 67/3 հասցեներում գտնվող անշարժ գույքը (Այգեձոր 67/5 հասցեում գտնվող անշարժ գույքը ամրացվել է ՀՀ հակակոռուպցիոն կոմիտեին ՀՀ կառավարության  14.12.2023թ. N 2156-Ա որոշմամբ)։
Առաջնորդվելով պետական գույքի նպատակային և արդյունավետ օգտագործման տեսանկյունից, առաջարկել է  շրջանառել ՀՀ կառավարության որոշման նախագիծ Այգեձոր 67/4, 67/3 հասցեներում գտնվող անշարժ գույքը Կոմիտեից հետ վերցնելու նպատակով:
[bookmark: _Hlk195883903]Ելնելով վերոգրյալից՝ ՀՀ ՏԿԵՆ պետական գույքի կառավարման կոմիտեն մշակել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ հասցեներում գտնվող պետական սեփականություն հանդիսացող անշարժ գույքը հետ վերցնել կոմիտեից և ամրացնել ՀՀ ՏԿԵՆ պետական գույքի կառավարման կոմիտեին:
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  

